
Բաց կանչ։ ՖԵՀ փոքր դրամաշնորհային ծրագիր

Ծրագրի նպատակը․ Ֆրիդրիխ Էբերտ հիմնադրամը (ՖԵՀ) Հարավային Կովկասում իր գործունեության միջոցով աջակցում է տարածաշրջանում մասնակցային ժողովրդավարության, կայուն սոցիալական, տնտեսական քաղաքականության, աշխատանքային իրավունքների առաջխաղացմանն և տարածաշրջանային համագործակցությանը՝ ի շահ խաղաղության։ Առաջնորդվելով այս նպատակների ոգով՝ ՖԵՀ-ը հայտարարում է փոքր դրամաշնորհային ծրագիր։ 
Հարավային Կովկասի երկրներում քաղաքացիական հասարակության և գիտության ներկայացուցիչների նոր դերակատարների համար գործունեության հաստատումը լի է տարբեր մարտահրավերներով։ Հաշվի առնելով այդ հանգամանքը՝ մենք հատկապես խրախուսում են նորաստեղծ քաղաքացիական նախաձեռնություններին և երիտասարդ հետազոտողներին դիմել փոքր դրամաշնորհային ծրագրին։ Դրամաշնորհները միտված են բավարարելու ծրագրային և հետազոտական գործունեության հետ կապված ծախսերը մինչև 5000 եվրոյի չափով՝ ըստ տեղական տարադրամի։ 
Ծրագրերի առաջրկները պետք է հասցեագրեն ՖԵՀ հետաքրքրության տիրույթի այնպիսի կարևոր խնդիրներ, որոնք առավել անտեսված են այլ դերակատարների կողմից։ ՖԵՀ-ը հրավիրում է Հայաստանի, Վրաստանի և Ադրբեջանի հետազոտողներին, ակտիվիստներին, կազմակերպություններին, կրթական հաստատություններին, մեդիա ինչպես նաև տեղական համայնքային նախաձեռնություններին՝ դիմել այս դրամաշնորհային ծրագրին։ Ծրագրերը կարող են իրականացվել ինչպես Հայաստանում, Վրաստանում ու Ադրբեջանում, այնպես էլ տարածաշրջանային համագործակցությամբ։ 
Իր լիազորությունների շրջանակում  ՖԵՀ-ի Հարավային Կովկասի գրասենյակը պատրաստ է աջակցել այն ծրագրերին, որոնք միտված են ամրապնդել ժողովրավարական զրագացման, սոցիալական արդարության, տնտեսական և էկոլոգիական կայունության, տեղական ինքնակառավարման հիմքերը, ինչպես նաև տրամադրել հետազոտական և կրթական հնարավորություններ։
Կանչը բաց է երկու տեսակ դիմումների համար՝ քաղաքացիական ակտվիզիմի և հետազոտությունների։ 
Քաղաքացիական ակտվիզիմին վերաբերող դիմումները պետք է վերաբերեն հետևյալ թեմաներին՝
· Կրթություն (ոչ ֆորմալ, քննադատական միտք, մեդիա գրագիտություն զարգացնող, կրթական գործիքների ստեղծում)
· Սոցիալապես մարգինալացված կամ պասիվ խմբերի քաղաքացիական մասնակցություն և ներգավում
· Ջատագովում և իրազեկում (մասնակցային քաղաքացիական նախաձեռնություններ, որոնք տարբեր համայնքերի առջև ծառացած մարտահրավերների համար առաջարկում են իրատեսական լուծումներ)
· Աջակցել/բարելավել պետության սոցիալական պարտականությունների կատարումը (ներառյալ՝ քաղաքականության իրականացման որևէ փուլը)
· Հանդուրժողականություն տարբեր ազգային ու կրոնական փոքրամասնություննրի և խոցելի խմբերի հանդեպ 
Առաջարկվող մեթոդաբանությունը պետք է ներկայացնի խնդիրների վերհանման ու դրանց լուծման  հանրային/համայնքային ներգրավածություն։
Դրամաշնորհին հավակնելու համար անհրաժեշտ է լրացնել դիմում-հայտը՝ անգլերեն կամ հայերեն լեզվով։
Հետազոտական ծրագրերին վերաբերող դիմումները պետք է վերաբերեն հետևյալ թեմաներից որևէ մեկին՝ 
· Մասնակցայնություն և ժողովրդավարություն 
· Սոցիալական արդարություն, տնտեսություն և աշխատանք
· Խաղաղություն և անվտանգություն 
Այն դիմումները, որոնց գործողությունները չեն վերաբերում հետազոտությանը (օրինակ՝ կրթաթոշակներ, մասնագիտական զարգացում, ուսումնական պլանի զարգացում) չեն կարող դիտարկվել այս տիպի դրամաշնորհնորհների համար։ Չեն կարող դիտարկվել նաև այն հետազոտական հայտերը, որոնք թիրախավորում են այլ թեմաներ։ 
ՈՎՔԵՐ ԿԱՐՈՂ ԵՆ ԴԻՄԵԼ: Ծրագրի շահառու կարող են լինել անհատ հետազոտողները կամ հետազոտական խմբերը։ Անհատական դիմումների դեպքում, դիմող անձը պետք է ունենա վերաբերելի գիտաճյուղի առնվազը մագիստրոսի աստիճան։ Խմբային դիմումների դեպքում, հետազոտության մեջ ներառված անդամների 1/3-ը[footnoteRef:2] պիտի լինեն մագիստրատուրայի ուսանողներ։  [2:  2 անդամից բաղկացած խմբերում՝ 1-ը։ 4 անդամից բաղկացած խմբերում՝ առնվազը 2-ը։ 4 անդամներից ավելի խմբերում՝ թիվը կկլորացվի ամենամոտ ամբողջ թվին, օրինակ 7-ից՝ 2, 8-ից՝ 3: ] 

ԴԻՄՈՒՄԻ ՓԱԹԵԹ։ 
· Անգլերեն լրացված դիմում-հայտ
· Հետազոտական թիմի բոլոր անդամների CV-ներ
Ծրագրի առավելագույն տևողությունը – 12 ամիս։
Հայտերի ընդունման վերջնաժամկետ – Սեպտեմբերի 7, 13:00: 
Հայտերը պետք է ուղարկել event@fesgeo.ge  հասցեին։ Նամակի «թեմա» բաժնում պետք է նշել «small grants» և դիմող կազմակերպության կամ անհատի անունը։ 
Նշում․ ՖԵՀ-ը չի կարող աջակցել այնպիսի նախաձեռնություններ, որոնք հետապնդում են մարդասիրական օգնության տրամադրման նպատակ։ ՖԵՀ-ը կդիտարկի ուղարկված հայտերը հնարավորինս կարճ ժամկետում՝ համաձայն իր կարգավորումների և ընթացակարգերի։ 

